
				Halaman ini tervalidasi



TAO TEH KING.








Lao Tze poen, sabagi djoega samoea poedjonggo-poedjonggo Tionghoa di djeman koeno, ada satoe pensjair ; dan dalem ini fatsal ia ada toelis satoe sjairan jang meloekisken prilakoenja saorang jang soedah dapetken Tao, dan toetoerken djoega Tao poenja kagandjilan dan sifat-sifatnja jang loear biasa. Itoe 12 garis sjairan,
jang penoeh dengen oetjapan berfaedah, ada harga boeat dibitjaraken masing-masing garisan dengen terpisah sendirian.

Begitoe lekas saorang soedah bersatoe sama Tao, ia poen aken djaoeken diri dari doenia dan terlinjap dalem bajangan, jaitoe di tempat jang soerem, kerna ia tida kapingin lagi sama segala kagoemilangan jang beroepa nama termashoer, terpoedji dan dikagoemin oleh orang banjak lantaran, seperti scedah diterangken dalem fatsai XL di moeka ini, djalanannja Tao boekan „madjoe", hanja moendoer ka belakang dan kaloe itoe Taoist (penganoet Tao) bekerdja, iapoenja tjara selamanja tida kataoean, samar dan goerem, kerna segala apa jang ia lakoeken selaloe dengen diam-diam, tida ditondjolin pada orang banjak boeat dapet pengharga'an dan kapoedjian. {Ajat 5-S).

Itoe nama dermawan, boediman, moerah hati, giat, radjin, djiatsiem dan sabaginja lagi jang orang biasa seboet aiawa beriken padasesamanja, boekan teritoeng kabedjikan paling tinggi, jang haroes melebihi segala apa hingga tida bisa diloekisken dalem perkata'an, Djoega lantaran bekerdjanja diam-diam, orang poen tida
bisa beriken poedjian apa-apa. (Ajat 9).


Ada banjak orang jang tjoba mendjalanken kasoetjian paling tinggi soedah hidoep satjara golongan jang paling miskin, hingga boeat makan-

